
Joseph Micallef
(“l-appellat”)

vs.

L-Awtorita tal-Artijiet

(“lI-appellanta”)
II-Qorti,
Preliminari
1. Dan huwa appell maghmul mill-intimata Awtorita tal-Artijiet, hawnhekk

“I-appellanta”, minn sentenza tat-Tribunal ta’ Revizjoni Amministrattiva (minn
issa ’| quddiem “it-Tribunal”), tal-15 ta’ Lulju, 2019 (minn issa 'l quddiem “is-
sentenza appellata”), li permezz taghha t-Tribunal laga’ l-appell tar-rikorrent

Joseph Micallef (hawn “l-appellat”) |i kien applika mal-Awtorita appellanta

sabiex jinghata permess igieghed imwejjed u siggijiet quddiem ir-ristorant
gestit minnu bl-isem “Tas-Serena”, fi Triq Juan Azzopardi, I-Isla (minn issa ’l
quddiem “ir-ristorant”), liema permess gie rifjutat mill-Awtorita appellanta. It-
Tribunal ta’ Revizjoni Amministrattiva fl-imsemmija decizjoni tieghu gies |i t-
tgeghid ta’ dawn l-imwejjed u siggijiet quddiem ir-ristorant tar-rikorrent mhu
se johlog I-ebda ostakolu ghat-tlugh u l-inzul ta’ opri tal-bahar, u ghalhekk

laga’ I-appell tar-rikorrent.

Fatti

2. Ir-rikorrent ressaq appell quddiem it-Tribunal wara li fit-8 ta’ Novembru,
2018, huwa kien gie infurmat li I-Awtorita intimata kienet cahdet it-talba
tieghu sabiex jinghata permess igieghed imwejjed u siggijiet quddiem ir-
ristorant bl-isem “Tas-Serena”, fi Trig Juan Azzopardi, I-Isla. Ir-rikorrent, fl-
appell tieghu lit-Tribunal gal li huwa hassu aggravat b’din id-decizjoni ghaliex
ghad li I-Awtorita ghandha dritt tiehu decizjonijiet bhal dawn ai termini tal-
Kap. 563, id-decizjoni li hadet f'dan ir-rigward ma taghmilx gustizzja mieghu,
primarjament ghaliex hija identika ghat-twegiba |li huwa nghata fir-rigward ta’
applikazzjoni li ressaq rigward sit iehor, u li minnha ukoll r-rikorrent appella
guddiem it-Tribunal. Ir-rikorrent spjega li din it-talba tieghu mhi ser tohloq I-
ebda inkonvenjent jew b’xi mod tirrestringi |-uzu ta’ xi parti mix-Xatt mill-
pubbliku, anzi ghall-kuntrarju aktarx li b’dak li ghandu f'mohhu li jaghmel ir-
rikorrent, iz-zona ser tithalla fi stat ahjar minn kif kienet qabel. Ir-rikorrent
spjega wkoll li I-ispazju fejn huwa jixtieq igieghed mwejjed u siggijiet gatt ma
ntuza b’mod tajjeb, izda kien regolarment jithalla mitlug u hemmhekk kienu

jitpoggew affarijiet li xorta wahda kienu jingumbraw I-art. Ir-rikorrent, fl-appell
tieghu lit-Tribunal, spjega li din |-art tinsab ezattament quddiem ir-ristorant
tieghu, u l-uzu taghha bl-ebda mod mhu ser ixekkel jew jingombra |-passagg
jew bankina, anzi pjuttost ser ikun hemm tisbih tas-sit. Ir-rikorrent gal ukoll li
ghadd ta’ ristoranti ohra fix-Xatt tal-Isla nghataw koncessjoni jgieghdu
mwejjed u siggijiet quddiem I-istabbiliment taghhom, b’uhud minnhom
jinghataw permessi biex sahansitra jgieghdu mwejjed u siggijiet fug in-naha |-
ohra tat-triq, filwaqgt li ohrajn inghataw permess igieghdu mwejjed u siggijiet
vicin l-iskallijiet minn fejn jittellghu u jitnizzlu d-dghaijjes. Ir-rikorrent qal li
huwa ma jagbilx mad-decizjoni tal-Awtorita intimata |li b’dak propost minnu
jista’ jkun hemm ingombru ghat-tlugh u nzul ta’ dghajjes, u gal li s-sit fejn
applika fuqu hu, jinsab boghod minn kwalunkwe skall jew post iehor minn fejn
jittellghu u jitnizzlu d-dghaijjes. Ir-rikorrent qal li I-Awtorita intimata m’ghamlet
l-ebda spezzjoni fuq is-sit, ghaliex kieku kienet facilment tikkonstata li b’dak
propost mir-rikorrent mhu ser ikun hemm I-ebda ingombru jew ostakolu ghad-
dghajjes tal-post, partikolarment ghaliex ir-rikorrent applika biex igieghed
imwejjed u siggijiet man-naha I-ohra tat-trig u mhux max-Xatt. Ir-rikorrent
ikkonkluda r-rikors tieghu quddiem it-Tribunal billi qal li I-Awtorita intimata ma
kellhiex tichad it-talba tieghu minhabba oggezzjoni da parti tal-Kunsill Lokali
tal-Isla dwar allegat ostakolu, ghaliex dak propost minnu mhu ser johloq |-ebda
ostakolu ghal min ghandu bcéejjec tal-bahar, ghaliex is-sit jinsab fuq in-naha I-
ohra tat-trig u mhux man-naha minn fejn jittellghu u jitnizzlu d-dghajjes. Ir-
rikorrent qal ukoll li din id-decizjoni tal-Awtorita intimata qieghda

tiddifferenzja bejnu u operaturi ohra.

Mertu

3. B’decizjoni tal-Bord tal-Gvernaturi tas-26 ta’ Ottubru, 2018, |-Awtorita
tal-Artijiet cahdet it-talba tar-rikorrent Joseph Micallef ghal no objection in
principle ghal “proposed placing of tables and chairs at Serena Restaurant, Trig
Juan B. Azzopardi, I-Isla”, peress li I-applikant gia kien gie moghti permess ghal
quddiem ir-ristorant u t-talba odjerna tirriferixxi ghal partijiet ohra, “inkluz li
hemm oggezzjoni tal-Kunsill Lokali minhabba li dan jista’ jkun ta’ ostakolu ghal
tlugh u nzul tad-dghajjes”. L-Awtorita intimata qalet li t-Tribunal ta’ Revizjoni
Amministrattiva mhux kompetenti sabiex jiddeciedi dwar il-lanjanza dwar
diskriminazzjoni sollevata mir-rikorrent, li iimenta ghaliex sidien ta’ ristoranti
ohra fix-Xatt tal-Isla nghataw permess igieghdu imwejjed u siggijiet quddiem I-
istabbilimenti taghhom. Qalet ukoll li bhala awtorita pubblika hija ghandha
funzjoni tamministra I-art pubblika bl-aktar mod assolut sabiex isir I-ahjar uzu
tal-art pubblika fil-pajjiz, u ghalhekk hija kellha kull dritt tiehu decizjoni bhal

din. Spjegat ukoll li hija tat ir-ragunijiet taghha ghad-decizjoni li hija hadet.

4. L-Awtorita intimata spjegat |i d-decizjoni taghha fir-rigward tal-
applikazzjoni mertu ta’ dawn il-proceduri hija simili ghal decizjoni ohra li hija
tat dwar applikazzjoni ohra tar-rikorrent? ghaliex hija applikat |-istess principji
fiz-zewg decizjonijiet. Qalet li r-rikorrent ma jistax jinghata encroachment
permit fuq art li ma tinsabx quddiem ir-ristorant tieghu, li gieghda fuq il-parti
ta’ barra tat-tarf tal-promenade, u twaqqaf id-dritt ta’ access l-eqreb lejn il-

bahar, ghaliex hemmhekk tradizzjonalment jitpoggew id-dghajjes fix-xitwa.

1 A fol. 59 tal-atti quddiem it-Tribunal.
2 DCIP0048/2017 kif konness ma’ PLA1/2018/0557.

Qalet ukoll li jekk xejn il-Bord tal-Gvernaturi kien konsistenti fil-mod kif ha din
id-decizjoni partikolari. L-Awtorita intimata galet ukoll li hemm divergenza ta’
opinjoni dwar jekk l-imwejjed li r-rikorrent irid igieghed quddiem ir-ristorant
tieghu humiex ser ikunu ta’ ostakolu jew le ghad-dghajjes, u f'dan il-kaz il-
Kunsill Lokali sostna li ser ikun hemm dan ix-xkiel ghad-dghajjes u ghal min irid
jaghmel uzu liberu mit-trig. Qalet li bl-informazzjoni li I-Bord kellu ghad-
dispozizzjoni tieghu, gie deciz li I-ahjar uzu mill-art ma jsirx billi I-privat jithalla
jaghmel uzu kummer¢jali mill-art, imma billi I-pubbliku in generali jithalla
jaghmel uzu minn din l-art partikolarment ghat-tlugh u nzul tad-dghajjes.
B’riferiment ghas-sottomissjoni tar-rikorrent li kien hemm ristoranti ohra fl-
inhawi |i nghataw permess igieghdu mwejjed u siggijiet quddiem I-
istabbiliment taghhom, I|-Awtorita intimata qalet |i allegazzjoni ta’
diskriminazzjoni ma tistax tifforma |-bazi ta’ appell quddiem it-Tribunal ta’
Revizjoni Amministrattiva. Qalet ukoll li I-fatt li hemm ghadd ta’ stabbilimenti li
jagieghdu mwejjed u siggijiet tul ix-Xatt tal-Isla, ma jfissirx |li huma koperti
b’permess. L-Awtorita intimata qalet li l-applikazzjoni tar-rikorrent giet
rifjutata ghaliex hija qieset li jista’ jsir uzu ahjar mis-sit inkwistjoni, skont il-
principju tar-ragonevolezza, kif ukoll fl-ispirtu tal-ligi tad-dominju pubbliku, li
minkejja li ma tipprekludix I-ghoti ta’ encroachment permits fuq art pubblika,
tishaq fuq l-importanza li kemm jista’ jkun l-art pubblika tibga’ titgawda mill-
pubbliku. L-Awtorita intimata spjegat ukoll |i fl-istadju meta [-Bord tal-
Gvernaturi ta d-decizjoni tieghu, ir-rikorrent kien ghadu ma ressaq |-ebda

applikazzjoni quddiem |-Awtorita tal-Ippjanar.

5. ll-Perit Stefan Scotto, senior architect and civil engineer mal-Awtorita

intimata, xehed quddiem it-Tribunal |i f'dan il-kaz ir-rikorrent ghamel tliet

applikazzjonijiet differenti mal-Awtorita intimata sabiex ikun jista’ jgieghed
imwejjed u siggijiet quddiem ir-ristorant tieghu, fi pjazzetta mal-genb tar-
ristorant u ma’ genb is-slipway, mal-foreshore. ll-Perit Scotto qal li mill-pjanti
sottomessi ma jidhirx li dak li applika ghalih ir-rikorrent ser jikkawza xi
ingombru fuq l-iskall minn fejn jittellghu u jitnizzlu d-dghajjes. Ix-xhud
ipprezenta wkoll ghadd ta’ orthophotos li juru z-zona li saru l-applikazzjonijiet

fugha fi snin differenti

6. Ir-rikorrent Joseph Micallef fix-xhieda tieghu spjega li huwa jiggestixxi
ristorant fix-Xatt tal-Isla, u kkonferma li fAwwissu tal-2017 huwa ghamel tliet
applikazzjonijiet mal-Awtorita intimata sabiex jinghata permess iqgieghed
mwejjed u siggijiet quddiem ir-ristorant, mal-genb tar-ristorant u man-naha |-
ohra fejn hemm I-iskall. Ir-rikorrent gal li I-Awtorita intimata oggezzjonat ghaz-
zewg applikazzjonijiet ghat-tgeghid ta’ mwejjed u siggijiet mal-genb u man-
naha tal-iskall u talbitu jissottometti pjanti godda ghal quddiem ir-ristorant
biss. Qal li I-permess biex ipoggi mwejjed u siggijiet quddiem ir-ristorant
inghata, izda sussegwentement rega’ ghamel applikazzjonijiet godda ghal ma’
genb tar-ristorant u ghall-parti fejn hemm l-iskall. Zied jghid |i dawn I-
applikazzjonijiet gew rifjutati u huwa gie mgharraf mill-Awtorita intimata li
b’dak li applika ghalih kien ser johlog ingombru ghat-tlugh u nzul tad-dghajjes.
Ix-xhud qal li I-parti tal-genb tar-ristorant tkun dejjem vojta u dik il-parti tat-
trig ma tintuzax ghal skopijiet ta’ tlugh u nzul ta’ dghajjes, u minn dak iz-zmien
li huwa ressaq l-applikazzjoni tieghu saret bankina kbira u wiesgha li huwa
fisser bhala “monhlija”. Ir-rikorrent gal li bil-mod kif saret |-applikazzjoni tieghu,

huwa ma kien ser jostakola lil hadd, langas il-bankina, ghaliex huwa haseb biex

jithalla spazju bejn I-imwejjed u s-siggijiet |i ser ipoggi u |-bankina minn fejn
jghaddu n-nies. Ghad-domandi li sarulu in kontroezami, ir-rikorrent qal li |-
ewwel applikazzjoni li huwa dahhal mal-Awtorita tal-Artijiet kienet tinkludi t-
tgeghid ta’ imwejjed u siggijiet mal-parti ta’ quddiem tal-hanut, mal-parti tal-
genb u mal-faccata. Ikkonferma wkoll li I-Awtorita intimata kienet tatu ¢ans
jirtira dawk il-pjanti u jdahhal pjanta ohra li kienu jinkludu I-parti ta’ quddiem
il-hanut biss. Kompla jghid li dak iz-zmien huwa kien issottometta pjanti godda
skont kif kien iggwidat mill-Perit Scotto tal-Awtorita intimata. Ix-xhud qal li
huwa familjari mal-inhawi u mill-parti tal-iskall inkwistjoni jittellghu biss opri
zghar tal-bahar u frejgatini, ghaliex id-dghajjes il-kbar jittellghu minn post
iehor. Qal ukoll i fl-istess parti tax-Xatt hemm tal-anqas tmien ristoranti ohra li
ghandhom permess igieghdu mwejjed u siggijiet quddiem I-istabbilimenti
taghhom. Ix-xhud ikkonkluda d-depozizzjoni tieghu billi gal li huwa ilu jopera r-
ristorant tieghu mis-sena 2000, u r-ristoranti I-ohra max-Xatt ilhom sa minn

dak iz-zmien bl-imwejjed u s-siggijiet quddiem l-istabbilimenti taghhom.

7. Permezz ta’ nota, |-Awtorita intimata pprezentat kopja tal-applikazzjoni
tar-rikorrent sabiex jinghata koncessjoni jgieghed imwejjed u siggijiet quddiem
ir-ristorant tieghu; kopja tal-memo tal-Bord tal-Gvernaturi u kopja tad-
decizjoni appellata, fejn ir-rikorrent gie infurmat li b’decizjoni tal-Bord tal-
Gvernaturi tas-26 ta’ Ottubru, 2018, il-Bord iddecieda li I-applikazzjoni tieghu
ghandha tigi michuda, u dan ghaliex I-applikant diga ghandu permess igieghed
imwejjed u siggijiet quddiem ir-ristorant, u t-talba odjerna qieghda ssir rigward
partijiet ohra, inkluz il-parti tax-Xatt fejn hemm oggezzjoni min-naha tal-Kunsill
Lokali tal-Isla. L-Awtorita intimata spjegat li I-Kunsill Lokali gieghed joggezzjona

ghall-applikazzjoni tar-rikorrent ghaliex it-tqeghid ta’ mwejjed u siggjiet f'dik il-
parti tax-Xatt tista’ tikkawza ostaklu ghal min irid itella’ jew inizzel id-dghajjes

minn hemmbhekk.

Is-Sentenza Appellata

8. Permezz tad-decizjoni moghtija fil-15 ta’ Lulju, 2019, it-Tribunal
iddecieda li I-appell tar-rikorrent ghandu jigi milqugh, u dan wara li ghamel is-

segwenti konsiderazzjonijiet:

“llli t-Tribunal gieghed jintalab jirrevedi decizjoni ta’ awtorita pubblika li ¢ahdet
talba tar-rikorrent biex jinghata no objection in principle ghal tpoggija ta’ imwejjed
u siggijiet fuq art pubblika biswit ir-ristorant tieghu fi Triq Juan B. Azzopardi, Isla.
Jirrizulta illi r-rikorrent diga jgawdi minn encroachment fuq art pubblika fug barra
tal-hanut tieghu. I¢-cahda hija msejsa fuq il-fatt li r-rikorrent kien diga nghata
koncessjoni ghal tpoggija ta’ imwejjed u siggijiet quddiem il-hanut tieghu filwagt li
wkoll kien hemm oggezzjoni tal-Kunsill Lokali tal-Isla minhabba i tali permess jista’
jkun ta’ ostakolu ghat-tlugh u nzul tad-dghajjes.

i mir-ritratti esebiti mill-Perit Stefan Scotto jirrizulta illi effettivament is-sit li fuqu
saret I-applikazzjoni odjerna huwa faccata ta’ skall. Fil-mori ta’ dawn il-proceduri |-
oggezzjoni tal-Kunsill Lokali tal-Isla ghat-tehid tal-art in kwistjoni ma gietx esebita
ghalkemm it-Tribunal ghandu konjizzjoni taghha minn kawza ohra bejn I-istess
partijiet, liema kawza giet deciza fis-6 ta’ Mejju, 2019 fejn ir-rikorrent kien appella
minn decizjoni ohra tal-Awtorita intimata li rrifiutat li taghtih permess ghal
encroachment biswit I-iskall.

i fl-opinjoni ta’ dan it-Tribunal huwa ovvju li dak propost mir-rikorrent mhu se
johlog I-ebda ostakolu ghat-tlugh u nzul ta’ opri tal-bahar u dan ghaliex dak propost
huwa i I-imwejjed u siggijiet jitpoggew fuq bicca art faccata tal-iskall li llum il-
gurnata hija ffurmata minn bankina. Kwindi fejn id-decizjoni taghmel referenza
ghall-ostakolu ta’ tlugh u nzul ta’ dghajjes dan huwa ghal kollox skorrett.

Illi ghalhekk dan it-Tribunal huwa tal-opinjoni illi I-Awtorita intimata m’ghamlitx
apprezzament tajjeb tal-applikazzjoni odjerna u jkun ghagli li din tigi riveduta u I-

Bord tal-Gvernaturi jevalwa sew fejn gieghda I-art in kwistjoni. It-Tribunal jaghmilha
cara illi huwa bl-ebda mod mhu gieghed jidhol fil-mertu tal-applikazzjoni, u cioe jekk
l-applikazzjoni ghandhiex tintlaga’ jew le, u dan sabiex |-Awtorita intimata tithalla
fil-liberta li terga’ tevalwa mill-gdid I-applikazzjoni ghal dak propost mir-rikorrent
wara li tiehu konjizzjoni sew tas-sit in kwistjoni.

Ghaldagstant it-Tribunal se jkun gieghed jirrevoka d-decizjoni appellata.

Decide

Ghaldagstant it-Tribunal, ghar-ragunijiet hawn fuq esposti, gieghed jilga’ I-appell
tar-rikorrenti u jichad ir-risposta tal-Awtorita intimata.

Bl-ispejjez kontra I-Awtorita intimata.”

L-Appell

9. L-Awtorita appellanta ressqget |-appell taghha minn din id-decizjoni fil-5

ta’ Awwissu, 2019, fejn talbet lil din il-Qorti sabiex,

“... joghgobha thassar u tirrevoka s-sentenza appellata tat-Tribunal ta’ Revizjoni
Amministrattiva fl-ismijiet premessi tal-15 ta’ Lulju, 2019 u tipprovdi minflok billi
tilga’ I-aggravji tal-Awtorita, tikkonferma d-decizjoni tal-Bord tal-Gvernaturi tal-
Awtorita tal-Artijiet tas-26 ta’ Ottubru, 2018 u taghti dawk I-ordnijiet Ii tikkunsidra li
jkunu xierqa, bl-ispejjez taz-zewgq istanzi kontra l-appellati.”

L-appellanta tghid li hija thoss ruhha aggravata bid-decizjoni tat-Tribunal
ghaliex fil-fehma taghha d-decizjoni tat-Tribunal hija bbazata fuq
apprezzament zbaljat tal-fatti. Qalet li t-Tribunal ghazel li jiddefinixxi I-attivita
tat-tlugh u l-inzul tad-dghajjes strettament u solament b’rabta mal-uzu tal-
iskall innifsu, meta dan mhux il-kaz. Qalet li din I-attivita tinvolvi |-uzu ta’ area
akbar mill-vi¢inanzi immedjati tal-iskall, u I-uzu tal-art fa¢¢ata tal-iskall, jigifieri

[-uzu tal-art mertu tal-kawza ghall-fini tat-tqeghid ta’ mwejjed u siggijiet, jekk

tintuza ghall-al fresco dining, hija inkompatibbli mal-uzu tal-art mill-pubbliku in
generali, ghaliex il-pubbliku ghandu jithalla jkollu access liberu ghal din I-art.
Ziedet tghid li f'dan il-kaz il-Bord iddecieda illi fl-uzu ta’ din l-area ghandha
tinghata prijorita lil sezzjoni akbar tal-komunita milli l-interessi kummercjali ta’
individwu wiehed, |-appellat bhala operatur ta’ ristorant. L-appellanta ziedet
tghid li hija hadet din id-decizjoni ghaliex |-appellat kien diga nghata post ghall-
al fresco dining quddiem ir-ristorant tieghu, u kien ghalhekk li hija kienet
cahdet it-talba precedenti tal-appellat rigward l-istess sit. L-appellanta galet
ukoll li minkejja li t-Tribunal ikkonsidra li t-talba kienet giet michuda in parte
ghaliex r-rikorrent kien diga nghata koncessjoni ghat-tqeghid ta’ mwejjed u
siggijiet quddiem ir-ristorant tieghu, l-istess Tribunal iddecieda li jinjora dan
meta ha d-decizjoni li jannulla d-decizjoni tal-Bord. L-appellanta qgalet li
ladarba |-Bord tal-Gvernaturi kellu dritt jiehu din id-decizjoni, u ladarba |-istat
ta’ fatt deskritt qabel ghadu jissussisti, ma tarax ghaliex ghandha tahli aktar
hin u rizorsi fug l-applikazzjoni tal-appellat. L-appellanta ghamlet riferiment
ghad-decizjoni ta’ din il-Qorti diversament preseduta fl-istess ismijiet3, fejn
galet li m’ghandux ikun li l-operatur ta’ ristorant jahseb li jista’ jaghmel li jrid
ghaliex l-uniku obbligu li ghandu meta jinghata encroachment permit, huwa li
jhallas mizata irrizorja. F'dik id-decizjoni |-Qorti qalet ukoll |i I-istess
ragunament japplika ghall-bankini li ghandhom ikunu spazji liberi ghall-uzu tal-
pedestrian, u li m’ghandux ikun hemm sitwazzjonijiet fejn il-pedestrian ikollu
jinzel fit-trig minhabba li s-siggijiet u I-imwejjed li jkun hemm fuq il-bankini ma

jippermettux li dan jghaddi bil-mixi jew b’siggu tar-roti bil-kumdita.

3 Dec. 30.07.2019.

Ir-Risposta tal-appell

10.  Fir-risposta tieghu l-appellat qal li d-decizjoni tat-Tribunal tal-15 ta’
Lulju, 2019 hija gusta fil-fatt u fid-dritt u ghalhekk timmerita konferma. Qal li
permezz tal-ewwel aggravju taghha, |-Awtorita appellanta qieghda tipprova
tikseb apprezzament mill-gdid tal-fatti tal-kaz minn din il-Qorti ta’ revizjoni, xi
haga li m’ghandhiex issir minghajr raguni gravi u impellenti. L-appellat spjega li
[-apprezzament tal-fatti mit-Tribunal m’ghandux jigi disturbat minn din il-Qorti
ta’ Revizjoni, u tali apprezzament tal-provi ghandu jigi disturbat biss fejn I-
apprezzament tat-Tribunal kien tant zbaljat li altrimenti tkun ser tigi kkrejata

ingustizzja.

11. L-appellat qal li |I-Awtorita appellanta rrifjutat |-applikazzjoni tieghu
ghat-tgeghid ta’ mwejjed u siggijiet ghaliex huwa kien diga nghata permess
jgieghed imwejjed u siggijiet quddiem ir-ristorant tieghu, u t-talba tieghu
kienet tirreferi ghal partijiet ohra tax-Xatt tal-Isla, kif ukoll ghaliex il-Kunsill
Lokali tal-Isla oggezzjona ghal din l-applikazzjoni ghaliex kien ser jinholoq
ostakolu ghat-tlugh u Il-inzul tad-dghajjes minn max-Xatt. L-appellat gal li
kuntrarjament ghal dak allegat mill-Awtorita appellanta fir-rikors tal-appell
taghha, it-Tribunal ghamel evalwazzjoni shiha tal-provi prodotti tul il-mori tal-
kawza, u kien proprju wara li saret din I-evalwazzjoni li t-Tribunal wasal ghall-
konkluzjoni li t-talbiet tal-appellat ghandhom jigu milqugha. L-appellat qal li t-
Tribunal seta’ jivverifika li dak allegat mill-Awtorita appellanta mhuwiex
minnu, u fil-fatt l-applikazzjoni tal-appellat tolqot biss area zghira mal-genb
tar-ristorant tar-rikorrent, jigifieri dik il-parti tal-bankina fejn hemm anki linji

sofor li jindikaw li I-parkegg hemmhekk huwa pprojbit. L-appellat qgal li fil-fatt

it-Tribunal fid-decizjoni tieghu kkonsidra |i l-inhawi fejn applika ghall-
encroachment |-appellat, jippermettu t-thollija ta’ spazju ghat-tgeghid tal-
imwejjed u siggijiet, kif ukoll passagg liberu minn fejn ikun jista’ jghaddi I-

pubbliku.

12. L-appellat irrefera ghall-parti tad-decizjoni tat-Tribunal li tghid li huwa
ovvju li b’dak li gieghed jipproponi, l-appellat mhu ser johlog |-ebda ostakolu
ghat-tlugh u nzul ta’ opri tal-bahar, u ghalhekk kull fejn id-decizjoni tal-Bord
tal-Gvernaturi tal-Awtorita appellanta taghmel riferiment ghal tali ostakolu,
dan huwa ghalkollox skorrett. L-appellat qgal li kien ghalhekk li t-Tribunal gies li
[-Awtorita appellanta m’ghamlitx apprezzament tajjeb tal-applikazzjoni tieghu
u galet li jkun ghaqli li din tigi riveduta. Zied jghid li t-Tribunal wara kollox
ghamilha c¢ara li huwa mhux ser jidhol fil-mertu tad-decizjoni dwar jekk |-
applikazzjoni ghandhiex tigi milqugha jew le, u dan sabiex [|-Awtorita
appellanta tithalla fil-liberta |i tiddeciedi jekk l|-applikazzjoni tal-appellat
ghandhiex tigi milqugha jew le.

13. L-appellat gal li I-motivazzjoni tat-Tribunal hija wahda cara u spjegata.
Qal li minkejja I-enfasi tal-Awtorita appellanta fuq il-fatt li I-Kunsill Lokali tal-
Isla ressaq oggezzjoni ghall-applikazzjoni tieghu, din l-oggezzjoni tal-Kunsill
Lokali tal-Isla mhijiex fir-rigward ta’ din l-applikazzjoni, imma fir-rigward ta’
applikazzjoni ohra li kien ressaq l-appellat biex igieghed imwejjed u siggijiet
ezattament quddiem ir-ristorant tieghu. L-appellat qal li ma jistax jifhem x’inhi
r-raguni ghalfejn il-Bord tal-Gvernaturi ghamel riferiment ghal din |-oggezzjoni
partikolari li ma kinitx tirreferi ghall-mertu odjern. L-appellat kompla jghid li

f'dan il-kaz huwa mhux jitlob li jaghmel xi footpath jew xi tunnel li min-natura

taghhom ibiddlu |-istruttura tax-xatt inkwistjoni, u langas ma talab li tinholoq
Xi tip ta’ pjattaforma jew struttura biex jitgieghdu l-imwejjed u s-siggijiet
fugha, bir-rizultat li jintilfu postijiet ta’ parkegg f'zona fejn il-parkegg huwa
diga limitat. Qal li ghalhekk huwa ¢ar |li mhu ser jinholoq I-ebda ostakolu bl-
applikazzjoni tieghu, u kuntrarjament ghal dak allegat, l-iskall inkwistjoni
jintuza biss f'kazijiet ta’ emergenza, meta opra tal-bahar tkun trid tittella’” mill-
aktar fis. L-appellat gal ukoll li I-provi esebiti minnu fl-ewwel istanza huma
sufficjenti sabiex juru li z-zona inkwistjoni mhix tintuza mis-sajjieda sabiex
jittellghu u jitnizzlu l-opri tal-bahar, imma ghal skopijiet ohra, u mhux gust i
f'dan l-istadju |-Awtorita appellanta tipprova ggib provi li ma tressqux minnha

fil-prim’ istanza.

Konsiderazzjonijiet ta’ din il-Qorti

14. llI-Qorti ser tghaddi sabiex tikkunsidra |-aggravji mressga mill-appellanta
fid-dawl ta’ dak li ddecida t-Tribunal, u dan filwaqt |i ser tiehu wkoll
inkonsiderazzjoni s-sottomissjonijiet tal-appellat. Qabelxejn il-Qorti tirrileva li
d-decizjoni tat-Tribunal ma kinitx fis-sens li |-appellat ghandu jinghata |-
encroachment permit li applika ghalih, imma li I-Bord tal-Gvernaturi ghandu
jevalwa mill-gdid l-applikazzjoni tal-appellat ghal tali permess, wara li rrizulta
lit-Tribunal li mhux minnu li b’dak propost mill-appellat ser ikun hemm xi
ostakolu ghal min irid jaghmel uzu mill-istess art pubblika sabiex itella’ jew

inizzel opri tal-bahar.

L-aggravju ewlieni: apprezzament zbaljat tal-fatti

15. L-Awtorita appellanta tghid li t-Tribunal kien zbaljat meta rabat I-uzu tal-
iskall esklussivament mal-inzul u t-tlugh tal-opri tal-bahar. Spjegat li I-funzjoni
taghha bhala awtorita pubblika hija i tassigura li jsir I-ahjar uzu mill-art
pubblika, u f'dan il-kaz hija tat prijorita lill-access liberu ghal din I-art pubblika
minflok ma ppermettiet li art pubblika tintuza mill-appellat ghall-al fresco
dining. Spjegat li kien ghalhekk li I-Bord tal-Gvernaturi kkonsidra li fl-uzu tal-art
pubblika trid tinghata aktar importanza lil sezzjoni akbar tal-komunita, jigifieri
[-pubbliku in generali li jaghmel uzu minn din l-art, milli lill-interessi
kummercjali ta’ dan |-individwu. F'dan ir-rigward |-appellanta ziedet tghid li I-
appellat diga ghandu permess igieghed imwejjed u siggijiet quddiem ir-
ristorant gestit minnu, u dan il-fatt gie injorat mit-Tribunal kompletament. L-
Awtorita appellanta galet ukoll li f'dan il-kaz hija ma tixtiegx timxi fuq id-
decizjoni tat-Tribunal, u terga’ tevalwa l-applikazzjoni tal-appellat mill-gdid,
ghaliex dan ikun ifisser telf ta’ hin u rizorsi ghaliha. Spjegat ukoll li
f'decizjonijiet precedenti ta’ din il-Qorti diversament preseduta, il-Qorti galet li
I-art ghandha tithalla libera ghall-uzu tal-pedestrians, u mhux gust li min jikseb
encroachment permit jahseb li jista’ jaghmel uzu mill-art kif irid sempliciment

ghaliex gieghed ihallas mizata ghall-uzu tal-art.

16. 1I-Qorti tqis li encroachment permit bhal dak mitlub mill-appellat f'dan il-
kaz, huwa fost l-aktar tip komuni ta’ titolu prekarju li wiehed jista’ jkollu fuq
art pubblika. Dawn it-tip ta’ permessi jistghu jigu revokati mill-awtorita li
tikkoncedihom bi preavviz gasir, u kull meta jinghata permess ta’ dan it-tip,

dan ikun ghal perijodu prestabbilit u ghal uzu determinat minn gabel. F'dan il-

kaz jirrizulta li minkejja li I-appellat diga ghandu permess igieghed imwejjed u
siggijiet fuqg art pubblika, u proprju fuq I-art li tigi immedjatament quddiem ir-
ristorant gestit minnu, huwa applika sabiex ikun jista’ jgieghed imwejjed u
siggijiet mal-genb tal-hanut u faccata tal-hanut, mal-parti tal-foreshore li
normalment tintuza mis-sajjieda ghat-tlugh u I-inzul tal-opri tal-bahar. Huwa
pacifiku li hadd m’ghandu jedd awtomatiku ghal tali encroachment permit, u
minkejja li |-kisba ta’ tali permess toffri opportunita ahjar lis-sidien tar-
ristoranti biex ikabbru |-operat taghhom, hadd m’ghandu jedd awtomatiku
jippretendi li jinghata permess bhal dan bi dritt. F'dan il-kaz jirrizulta li meta I-
applikazzjoni tal-appellat tressqget ghall-konsiderazzjoni tieghu, il-Bord tal-
Gvernaturi ddecieda li f’'dan il-kaz il-parti tal-art li tmiss mal-iskall, u |-parti tal-
art fil-genb tal-hanut, ghandhom jithallew liberi ghall-uzu tal-pubbliku, u
ghalhekk, filwaqt |i kkoncedew lill-appellat il-jedd li jgieghed imwejjed u
siggijiet fuq l-art pubblika li tigi immedjatament quddiem il-hanut tieghu,
infurmawh ukoll li I-applikazzjonijiet rigward il-partijiet |-ohra tal-art kienu
geghdin jigu rifjutati. Il-Bord spjega li r-raguni ewlenija ghal dan ir-rifjut kienet
li f'dan il-kaz I-awtorita pubblika riedet taghti prijorita lill-interess tal-pubbliku
in generali fuq l-interessi kummer¢jali tal-appellat, li diga ghandu spazju
adegwat minn fejn jopera, inkluz permess sabiex ipoggi mwejjed u siggijiet fuq
art pubblika. Fil-fehma tal-Qorti din ir-raguni kellha titgies |li kienet suffi¢jenti
sabiex it-Tribunal jiddeciedi li I-appell imressaq quddiemu mill-appellat ma jigix
milqugh. It-Tribunal ma dahalx fil-mertu tal-applikazzjoni, izda ssuggerixxa biss
li f'dan il-kaz il-Bord kellu jaghmel evalwazzjoni mill-gdid tal-applikazzjoni tal-
appellat ghaliex fil-fehma tieghu ma rrizultax li b’dak propost mill-appellat kien

ser jinholoq xi ostakolu ghal min irid jaghmel uzu liberu miz-zona ta’ quddiem

ix-Xatt. L-Awtorita appellanta, fir-rikors tal-appell taghha, ghamlitha ¢ara li hija
mhix lesta li taghmel dan, u ddeskriviet dan |-ezercizzju bhala wiehed ta’ hela
ta’ hin u rizorsi tal-Awtorita ghaliex id-decizjoni fir-rigward diga ttiehdet
minnha. L-appellanta fid-decizjoni taghha spjegat li r-raguni ghar-rifjut tal-
applikazzjoni tal-appellat kienet ghaliex dan diga ghandu permess iqgieghed
imwejjed u siggijiet quddiem ir-ristorant tieghu, ghalkemm wara li I-appellat
appella minn din id-decizjoni quddiem it-Tribunal, |-Awtorita appellanta
spjegat li hija kienet gieghda taghti piz akbar lill-interessi tal-pubbliku in
generali fug l-interessi kummercjali ta’ individwu wiehed, |li wara kollox diga
ghandu spazju sufficjenti minn fejn jopera n-negozju tieghu fuqg in-naha ta’
barra tar-ristorant tieghu. II-Qorti tqis li I-Awtorita appellanta hija gustifikata li
tilmenta |i t-Tribunal nagas milli jaghmel apprezzament komplet tal-fatti,
ghaliex injora ghalkollox is-sottomissjoni tal-appellanta li fid-decizjoni taghha
hija tat aktar importanza lill-interessi tal-pubbliku in generali milli lill-interessi
tal-individwu. It-Tribunal injora ghalkollox ukoll il-fatt li I-appellat diga nghata
permess biex igieghed imwejjed u siggijiet fuq parti ohra tal-art pubblika ghall-
uzu tal-appellat anki sabiex dan jigi agevolat fin-negozju tieghu. Hu in vista ta’
dawn il-konsiderazzjonijiet li din il-Qorti hija tal-fehma li I-aggravju tal-Awtorita

appellanta huwa gustifikat, u tilgghu.

Decide

Ghar-ragunijiet premessi, din il-Qorti gieghda tiddeciedi dan l-appell tal-
Awtorita appellanta billi tilga’ l-aggravju tal-istess Awtorita appellanta, u
b’hekk gieghda thassar u tirrevoka s-sentenza appellata tat-Tribunal ta’

Revizjoni Amministrattiva tal-15 ta’ Lulju, 2019 u tikkonferma d-decizjoni tal-
Awtorita appellanta tas-26 ta’ Ottubru, 2018, bl-ispejjez taz-zewg istanzi

kontra l-appellati.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

